
Heroldo : jan. 2020
Impresoj pri Japanio, kultura lando
Dum 2019 mi havis la bonSancon viziti Japanion dufoje.

En januaro mi veturis tute sola kun la celo diskuti kun la
urba konsilantaro en Himeji praktikajn aspektojn de la
gemeligo de “nia” kastelo en Conwy kun ilia kastelo. En
oktobro mi veturis tien denove, ¢i-foje kun mia edzino kaj
kvar gekolegoj por la subskribo de interkonsento inter tiuj
du noblaj kasteloj, ambat rekonataj de Unesko kiel gravaj
por la Monda Heredajo.

Dum mia unua vizito mi uzis la anglan dum du tagoj, kun

helpo de interpretisto, kaj nur Eon dum kvin tagoj.



Mi havis la plezuron ekkoni simpatiajn E-istojn.

Oni invitis min prelegi dufoje - unue en Himeji, poste en
Kobe. Tiuj bonkoraj samlingvanoj pasigis multe da tempo
kun mi, klarigante al mi multon, ¢efe pri japanaj mangajoj.
Lokaj E-istoj gvidis min en ekskurso al Nara, antauta
¢efurbo de Japanio. Danke al ili mi ankau vizitis Kobe, kie
mi povis audi la komencon de proceso pro murdo. Mi
komprenis tion kio okazis. danke al Nakamiti Tamihiro, kiu
sidis apud mi, flustrante tradukojn.

Poste li sendis al mi la verdikton de la kriminala jugo por tiu
kazo. S-ino Yosida Nobuko instruis al mi la japanan
te-ceremonion. Estas dangere mencii nomojn, ¢ar oni facile
povas ellasi homojn, sed mi deziras publike esprimi dankon
al Tada Ryuji kaj Tukamoto Takesi kiuj faris tiom por mi en
Himeji kaj Isogai Naotake en Kobe. Takatoshi Somekawa
bonvolis akompani min gis la flughaveno. Kelkajn monatojn
post mia reveno hejmen mi vizitis  kuraciston pro
nekutima doloro en la dorso. Fine oni diagnozis kanceron de
pulmo. Pro la necerteco mi kontaktis miajn japanajn ge-
amikojn por klarigi ke mia planata reveno en oktobro estas
tiam vere necerta.

Tom poste mi ricevis pakajon el Japanio kun salutoj de
membroj de la Harima E-Societo. Sciante ke mi ne estas en
bona sano, ili sendis al mi nekutiman (por mi) kortusan

donacon. Senbazuru estas grupo de mil origamiaj gruoj



kunigitaj de Snuroj. Antikva japana legendo promesas, ke
kiu ajn faldas mil origamiajn gruojn ricevos donacon de la
dioj (se mi bone komprenas). En Japanio, la gruo estis
konsiderata mistika besto, kiun oni kredis vivi mil jarojn.
Pro ¢i tio, gi farigis simbolo de bona sorto kaj longa vivo.
La E-istoj en Himeji kunlabore faris tiun plurkoloran
imbolon de siaj bondeziroj.
Fine, kun permeso de mia onkologo mi decidis ke mi ja povos
viziti Japanion denove en oktobro 2019 por ceesti la
formalan subskribon de la interkonsento por la gemeligo
de la kasteloj. Mi kaj mia edzino faris kune la vojagon al
Japanio, kaj denove lokaj E-istoj bonvenigis nin kaj faris
¢ion eblan por ke ni sentu nin hejme.
Ni prenis verdan teon kun samideanoj dum vizito al muzeo
pri la azukio en Himeji. ¢irkai Himeji kune veturis al
Kameoka.
Tie ni ekkonis Unika, estraraninon de TEJO el Koreio kaj
Alejandro el Hispanio. Kaj plej grave, tie ni povis Ceesti
ceremonion de tiu religio kiu fontas el Sintoo, sed emfazas ke
ekzistas nur unu Dio. Mi dankas al Toshiomi Okuwaki kiu
volonte respondis al miaj demandoj.

Ni ankau spektis Noh-dramon. Temas pri la plej aga
japana formo de teatro, kiu kombinas muzikon, dancon kaj
aktoradon. Malmulto “okazas” en Noh-dramo, kaj la totala

efiko estas kvazau metaforo videbla. La informitaj kaj



edukitaj japanaj spektantoj scias tre bone la intrigon de la
rakonto, tiel ke tio, kion ili aprezas, estas la simboloj kaj
subtilaj aludoj al japana kultura historio enhavitaj en la

vortoj kaj movadoj. Nu, mi certe ne kapablis kompreni la

tuton, sed mi ja povis admiri
la nekutiman muzikon kaj la
gracian dancadon.

Eo certe helpis al mi ekkoni
landon kun kulturo Kkaj

tradicioj tute novaj por mi.

Bill Chapman,

Iom da persona informo. Mi bedatiras raporti ke mi ne fartas tre
bone. Mi eksciis antau dek tagoj ke la tumoro en mia dekstra
pulmo pligrandigis. Aldone oni trovis makuleton kanceran en la
maldekstra pulmo. & Mia > onkologo telefonis al mi por
doni tiun informon. Mi havis rendevuon en hospitalo sed oni
nuligis gin pro la nuna krizo. Mi havas doloron en la dorso pro la
tumoro,kaj mi prenas kontrati dolorajojn. Rezulte de tiuj piloloj
mi estas e¢ pli laca kaj senenergia.?
Tamen mi batalas antaten. Je jaido mi komencos novan terapion
por mi, nome imunoterapion.
Kun bondeziroj.

Pat and Bill Chapman,

